
ALOJZ BENAC - Povodom 110. godi$njice rodenja

Akademik Alojz Benac roden je 20. oktobra 1914. godine u Plehanu kod Der-
vente. Srednjoskolsko obrazovanje u gimnaziji je proveo u nekoliko razli¢itih gra-
dova, Vinkovcima, Derventi, Visokom i Zagrebu, gdje je i maturirao. U Beogradu
je zapoceo, i okonc¢ao 1937. godine, studij klasi¢ne filologije i arheologije na Filozof-
skom fakultetu. Tokom ovog, studentskog perioda, upoznao se i dosao u kontake sa
periodom neolita, prvenstveno kao uéesnik arheoloskih iskopavanja na Vinéi koja
je predvodio profesor Miloje Vasi¢, a §to je, nesumnjivo, potaklo razvoj Bencevog
interesa za period koji ga je pratio tokom ¢itavog Zivota, neolit. Doktorsku diserta-
ciju Neolitsko naselje Nebo i problem butinirske kulture odbranio je 1951. godine na

Univerzi v Ljubljani, gdje je promovisan za doktora nauka.

U meduvremeno, od 1937. godine Benac je predavao klasi¢ne jezike, latinski i
greki, u Travniku, Vranju i Mostaru, kratko i tokom Drugog svjetskog rata. Kao
ucesnik u ratu, bar koliko je poznato, aktivno je uéestvovao od 1943. godine, na po-
cetku kao ilegalac u Mostaru, a nedugo nakon ukljucenja i kao aktivni borac tadasnje
Narodnooslobodilacke vojske. Nakon zavrsetka Drugog svjetskog rata, njegov na-
uéni razvoj dobija novi zamah i biva zaposlen nakratko u Ministarstvo prosvjete
vlade NR Bosne i Hercegovine, a samo par godina kasnije, 1947. godine, presao je u
Zemaljski muzej Bosne i Hercegovine gdje je ostao dvije decenije. U periodu dok je
jos uvijek bio uposlen u Zemaljskom muzeju, Benac je zapoceo 1954. godine svoje
profesorsko djelovanje na Filozofskom fakultetu u Sarajevu, gdje je od 1967. godine
stekao zvanje redovnog profesora i vodio predmete Istorija starog vijeka i Arheolo-

gija. Kao osniva¢ je od 1962. godine izabran za direktora Centra za balkanoloska

175



ADNAN KALJANAC

ispitivanja u Sarajevu. Ovu duznost je obavljao sve do 1989. godine. Pored nave-
denog, Benac je takoder bio ¢lan tadasnjeg Nau¢nog drustva BiH od 1961., a, na
kraju, kao najvece dostignuée, 1967. godine je izabran u redovnog ¢lana Akademije

nauka i umjetnosti Bosne i Hercegovine stekavsi time i zvanje akademika.

Prekretnica Bendeve nau¢ne karijere je nesumnjivo bio dolazak u Zemaljski
muzej u Sarajevu, koji je u tom periodu bio institucija sa modernom organizacijom,
ali i tradicijom. Benac je tu prvobitno imenovan za sekretara, a nedugo nakon toga
je preuzeo i rukovodenje istrazivanjima iz oblasti prahistorije. Kako je svojevremeno
isticao Borivoje Covi¢, Benac je ve¢ u tom periodu bio svjestan znacajnog misaonog
i metodoloskog zaostajanja u odnosu prema tadasnjem stanju evropske arheolo-
gije te se u znacajnoj mjeri fokusirao na ovo pitanje u daljem radu. U tom smislu,
neophodno je istai ¢injenicu da je uporedo sa svojim interesima i aktivnostima
iz prahistorijske arheologije u tom periodu Benac napravio znacdajne iskorake koji
nesumnjivo nadilaze rezultate njegovih istrazivanja, ma kako veliki oni izgledali.
Uvidajuéi potrebu za metodoloskim razvojem, Benac je tokom ovog perioda svog
ranog djelovanja veliki dio paznje posvetio, kako svjedoce njegovi savremenici, du-

goro¢nom planiranju istrazivanja i okupljanju kvalitetnog stru¢nog kadra.

S jedne strane, Benac je od svojih prvih istrazivanja bio fokusiran, u hrono-
loskom smislu, na periode neolita i eneolita. Njegova prva arheoloska istraZzivanja
koja je predvodio u ranim danima svoje karijere bila su usmjerena upravo na ovo
polje te su tako dobro poznata njegova istrazivanja neolitskih lokaliteta Mujevine
i Nebo. Medu eneolitskim lokalitetima se za njegove pocetke izdvajaju istrazivanja
Alihodza u Biloj, takoder u blizini Travnika, kao i Hrustovace kod Sanskog Mosta.
Pocevsi svoje djelovanje u ovoj oblasti nesumnjivo je moguée zapaziti da je Benac
ostao trajno vezan za nju i ova dva perioda i u kasnijem djelovanju. Tako su tokom
vremena u literaturi za sve buduée generacije arheologa ostala dostupna saznanja
koja su iznjedrila njegova istrazivanja Lisi¢i¢a kod Konjica, Zelene pedine iznad
vrela Bune, Zecova kod Prijedora, Pivnice kod OdzZaka ili pak Crvene Stijene kod
Niksica u danasnjoj Crnoj Gori. Benac je u okviru u tom periodu vrlo rijetke, a za
taj period i iznimno velike, medunarodne saradnje sa ameri¢kim arheolozima radio
na istrazivanju dva posebno znacajna neolitska lokaliteta, Obre I i II. Na kraju,
Benéev rad na pitanjima jedne od najznacajnijih prahistorijskih kultura u Bosni i
Hercegovini, zasluZuje poseban naglasak te ih stoga na ovom mjestu i ostavljamo
za kraj, iako sustinski predstavljaju jedno od njegovih ranih istraZivanja. Rije¢ je
o njegovom radu i istrazivanju butmirske kulture, a na ¢ijoj problematici je i za-
snivao svoju doktorsku disertaciju odbranjenu u Ljubljani 1951. godine. Iako su

njegovi rezultati za to vrijeme bili impozantni, kao i ¢injenica da su postavili temelje

buduéim razmatranjima arheoloskih podataka i znanja o razvoju ove kulture, njegov
interes za pitanja koja je iskazao u svojoj disertaciji moze posluziti i kao pokazatelj
za razumijevanje razvojnog trajektorija Bendevih interesiranja. Naime, pored inte-
resa za spomenuta istrazivanja koja je provodio i u svojoj kasnijoj karijeri, Benceve
ideje o razvoju i genezi butmirske kulture, kao i sam interes za ovu problematiku,
reflektiraju poseban spektar njegovog djelovanja i u kasnijem periodu, a po kojem
je najvjerovatnije samo ime Alojza Benca poznato izvan Bosne i Hercegovine ¢ak i

danas, posebno na prostoru drzava nastalih iz bivse Jugoslavije.

Sintezu o oba ova perioda, kao i pocetne rezultate na istrazivanju paleolita i me-
zolita na tadasnjem stepenu istrazenosti dao je A. Benac 1962. godine u konciznoj
sintetskoj monografiji Studien zur Stein und Kupfcrzoit im nordwest lichen Balkan,

objavljenoj u Njemackoj, a uskoro, na srpskohrvatskom jeziku i u Sarajevu (1964).

Uskoro zatim, pruzila se A. Bencu prilika da otvori novi krug istraZivanja neo-
litskog doba u centralnoj Bosni. U okviru jugoslavensko-ameri¢ke nau¢ne suradnje
krajem $ezdesetih godina bila su istrazena dva vazna neolitska nalaziSta u centralnoj
Bosni: Obre Ii Obre II, a rezultati tih istrazivanja omogu¢ili su A. Bencu da osvijetli
¢itav komplikovani razvoj neolitskih kultura i populacija u tom dijelu Zapadnog
Balkana, od sazimanja elemenata staréevacke i impresso kulture na pocetku tog ra-
zvoja, preko geneze kakanjske kulture, do nastanka one butmirske, ¢ije je radanje,

uspon i propadanje A. Benac ubjedljivo rekonstruisao.

Naime, od ranog perioda djelovanja, Benac je pokazivao interes za pitanja ge-
neze prahistorijskih zajednica, a §to se posebno manifestiralo u njegovim radovima
povezanim sa pitanjima Ilira i njihovih etnogentskih procesa. Kao $to je prethodno
istaknuto, 1963. godine u Sarajevu, kao dio Nau¢nog drustva Bosne i Hercegovine,
a od 1966. godine u okviru Akademije nauka i umjetnosti Bosne i Hercegovine,
pod rukovodenjem Benca, osnovan je Centar za balkanoloska ispitivanja. Ve¢ tada
je kao jedan od osnovnih ciljeva istrazivanja Centra bila etnogeneza kao dio ilirske
arheologije koja je tada bila $iroko zastupljena u cijeloj bivsoj Jugoslaviji. U skladu
sa idejama tog vremena i u duhu energije koja je dolazila iz tek osnovanog Centra,
organizovan je Simpozijum o teritorijalnom i hronoloskom razgranicenju llira u pra-
istorijsko doba koji je odrzan 15. i 16. maja 1964. godine u Sarajevu. Pored brojnih
poznatih imena koja su $irom Jugoslavije obiljezila tadasnju ali i danasnju arheo-
logiju, jednu od glavnih rije¢i je imao upravo Benac. Tom prilikom je prezentovao
referat pod naslovom Prediliri, Protoiliri i Prailiri u kojem se dominantno fokusirao
na pitanja definiranja metodoloskih kriterija na temelju kojih bi bilo mogu¢e iden-
tificirati i proucavati proces ilirske etnogeneze. Nesumnjivo je da je upravo na ovom

polju Benac ostavio najdublji trag u arheologiji zemalja bivse Jugoslavije a posebno

177



ADNAN KALJANAC

znacajno, Bosne i Hercegovine. Njegov referat o Pred, Proto i Prailirima je u tom
smislu ostao duboko ukorijenjen u idejama sve do danas i predstavlja nezaobilazne
pocetne tacke za svakog istrazivaca koji bi zakoracdio u pitanja duboke problematike
prahistorijskog identiteta. S druge strane, neophodno je naglasiti i ¢injenicu da ova
pitanja nisu bila jedina iz perioda bronzanog ili Zeljeznog doba koja su okupirala
Benca te je tako potrebno naglasiti i ¢injenicu da se sa velikim interesovanjem bavio
i drugim temama iz ovog perioda. Gotovo na samom pocetku karijere je zajedno
sa Covic¢em radio temeljito na obradi materijala iz glasina¢kih tumula i definiranju
hronologije ove kulture. Pored ovoga Benac je rukovodio istrazivanjama brojnih
gradinskih naselja, od prostora nekadasnjih Delmata, do Glasinca, a $to je kasnije
nastavio Blagoje Govedarica. Neizostavno je navesti da je, izmedu ostalog, Benac
pokazivao i znac¢ajan interes za arheologiju srednjeg vijeka te se bavio i istrazivanjem

stecaka.

Svi ovi smjerovi arheoloskog djelovanja i izrazito veliki entuzijazam Alojza Benca
su kroz njegove aktivnosti i pod njegovim rukovodstvom iznjedrili brojne rezultate
i izvan konkretnog arheoloskog djelovanja. Benac je kroz svoje interese i prepozna-
juéi znadaj nauénog razvoja pokrenuo tokom svoje karijere niz nau¢nih ¢asopisa,
organizovao je znacajan broj nau¢nih konferencija, djelovao je u brojnim drustvima
te upravljao razli¢itim institucijama. Svakako je medu najznacajnijim pozicijama
sa koje je Benac djelovao bila ona predsjedavaju¢eg Akademije nauka i umjetnosti
Bosne i Hercegovine od 1977. do 1981. godine. Prema ocjenama njegovih savre-
menika i onih koji su tokom vremena pravili osvrte na historiju arheoloske nauke u
Bosni i Hercegovini period Benéevog djelovanja je nesumnjivo bio period izrazite
afirmacije institucija ali i arheoloske nauke. Oko njegovih ideja su tokom nekoliko
decenija okupljeni brojni stru¢njaci iz oblasti arheologije i historije ali i drugi poput
etnologa i antropologa.

Uzaludan posao bi bio bez izrade obimne monografije govoriti o rezultatima
i ciljevima koje je pred sebe postavljao Benac tokom perioda njegovog aktivnog
djelovanja u rasponu od nekoliko decenija. Promatrano sa danasnje distance tesko
bi bilo osporiti ¢injenicu da je, kao $to je i prirodno, u njegovom djelovanju bilo i
gre$aka, interpretacija koje su danas mozda prevazidene i hipoteza koje su razvojem
nau¢ne metodologije ¢ak i odbadene. No, potrebno je naglasiti, to su bile ideje za-
snovane na modernim stajali§tima tog vremena i na arheoloskim podacima koji su
prikupljani, u metodoloskom smislu, znatno drugacije nego $to je moderni standard
danas te su stoga, sasvim logi¢no i ocekivano, rezultirali recipro¢nim formiranjem
znanja u skladu sa njima. Ipak, Benac i njegove ideje i danas predstavljaju, u glo-

balu promatrano, nezaobilaznu i temeljnu literaturu za svakog istrazivaca koji bi

zakoracio u istrazivanje bosanskohercegovacke prahistorije, i to je nesumnjivo jedan
od njegovih velikih tragova koji postoje i danas. Nazalost, njegova podrska i entu-
zijazam za uspostavom $ireg nau¢nog razvoja u pogledima planiranja, kadrovskog i
institucionalnog razvoja danas nemaju svog pandana. Upravo na ovom polju je do-
prinos Benca ¢ak i danas nemjerljiv, kao i znacaj onoga sto je Zelio posti¢iida je ideja
naucnog razvoja koji je zamisljao nastavljena, bosanskohercegovacka arheologija bi
dosla do odredenog kontinuiteta i time, u krajnjoj instanci, sigurne budu¢nosti. U
vrijeme raspada bivse Jugoslavije, mozda na svojstven nacin i poetski, 6. marta 1992.
godine, u 77 godini zivota, Benac je preminuo u Sarajevu napustajuci ovaj svijet
zajedno sa drzavom u kojoj je djelovao i ostavljajuéi iza sebe ogromnu prazninu. Iz
njegovih posljednjih radova, od kojih su neki objavljeni posthumno, zapaza se nje-
gova nau¢na ozbiljnost u kojoj nije prezao ni od kritike svojih prijasnjih ideja, kao ni
nagla$avanja potrebe da se odredene greske iz nekadasnjih saznanja revidiraju i ko-
riguju. Medutim, njegov odlazak u vremenu kada su Bosnu i Hercegovinu ve¢inom
napustili, na jedan ili drugi nac¢in, gotovo svi arheolozi, dosao je u trenutku kada
ove njegove ideje nije imao ko naslijediti i nastaviti. Na taj nadin je bosanskoherce-
govacka arheologija, nesretnim gubitkom svog predvodnika kroz dugi niz godina,
zapocela svoje putovanje kroz prazninu i pokusaje premos¢avanja ranijeg znanja do
danasnjice. Nazalost, ovaj cilj ni danas nije postignut a istovremeno upravo ta ¢inje-
nica najbolje argumentira prazninu koja je u bosanskohercegovackoj nauci ostala

nakon smrti akademika Alojza Benca.

Ove godine se navr$ava 110 godina od rodenja Alojza Benca, u Plehanu, a
ve¢ preko 30 godina od njegove smrti, njegovo ime je i danas ¢esto spominjano u
nau¢nim krugovima, valjda se osje¢amo ve¢im kada govorimo o velikim ljudima,
njegove ideje i razumijevanje znacaja razvoja nauc¢nog sistema i kontinuiteta su jos
¢e$ée u potpunosti zaboravljene i neshvacene i upravo iz ovog razloga, na obljetnicu
rodenja ovog nemjerljivo znacajnog nau¢nika, nas upravo njegove ideje podsjecaju
na potrebu za razvojem nau¢ne metodologije i kontinuiteta jer jedino na taj nacin
se moze osigurati, uprkos sporadi¢nim brilijantnim ili manje brilijantnim publika-
cijama modernih nau¢nika i dubokim intelektualnim promisljanjima o proslosti,

buduénost jedne nauke.

